
მსოფლიოში ბოლო 3 თვეა დაწყებულია COVID-საწინააღმდეგო ვაქცინაციის კამპანია. ბოლო მონაცემებით, ჯამში გაკეთებულია 236 591 142  დოზა აცრა. ვაქცინაცია დაწყებულია 108 ქვეყანასა და რეგიონში. აღნიშნული ტემპით გაგრძელების შემთხვევაში, მოსახლეობის სრულად ასაცრელად და კოლექტიური იმუნიტეტის მისაღწევად (აცრილია 75%) გათვლებით საჭიროა 4.6 წელი.
იმ ქვეყნებში, სადაც სრულად არის მოსახლეობა აცრილი, ლიდერობენ: გიბრალტარი (38.6%), ისრაელი (38.1%), სეიშელი (24.5%), ბერმუდები (7.7%), სერბეთი (7.5%), კუნძული მენი (7.4%), აშშ (7.1%) და მალტა (5.3%).
აბსოლუტური ციფრებში ლიდერობენ: აშშ (72 806 180),  ჩინეთი (40 500 000), გაერთიანებული სამეფო (20 271 405), ინდოეთი (13 756 940), თურქეთი (8 536 212).
ევროკავშირში ჯამში ამ დროისთვის აცრილია 32 271 405 ადამიანი (7.26%), საიდანაც ორი დოზით აცრილია 2.4%.
მნიშვნელოვანია, რომ ამ დროისათვის ადმინისტრირებული ვაქცინების მთლიანი რაოდენობის 74.34% მოხმარებულია ევროკავშირის, გაერთიანებული სამეფოს, აშშ-ს, კანადის, ისრაელის, იაპონიის და ჩინეთის მიერ.

ჯამში ევროკავშირის, გაერთიანებული სამეფო, აშშ, კანადა, ისრაელი, იაპონია და ჩინეთის მოხმარებულია 74,34%

ვაქცინაციისთვის ძირითადად გამოიყენება Pfizer-ის, Moderna-ს და AstraZeneca-ს ვაქცინები. 
ჯანმო-ს მიერ გადაუდებელი მოხმარებაზე ნებართვა (Emergency Use Listing - EULs) Pfizer-თვის გაიცა 31.12.2020. უკვე 15.02.2021 ნებართვა მიეცა AstraZeneca/Oxford-ს ვაქცინას, წარმოებულს Serum Institute of India და კორეიდ SKBio. ჯანმო-ს გაწერილი აქვს განრიგი ივნისის ჩათვლით. მარტის თვიდან ჯანმო-ს ავტორიზაცია დაგეგმილია:
· Sinopharm (ჩინეთი)
· Sinovac (ჩინეთი)
· Moderna (აშშ; პირველადი გეგმით ავტორიზაცია უნდა მიეღო უკვე თებერვალში და ბოლო განახლებული მონაცემებით გადაიწია)
· Johnson & Johnson (აშშ/გერმანია;გადმოიწია მაისი/ივნისიდან და მიიღებს ავტორიზაციას EMA-ს ავტორიზაციიდან 3-5 დღეში)
· AstraZeneca/Oxford (ინგლისი/შვედეთი; პირველადი გეგმით ავტორიზაცია უნდა მიეღო უკვე თებერვალში, და ბოლო განახლებული მონაცემებით გადაიწია)
· 
განაცხადი უკვე შეტანილი აქვს Novavax (აშშ), CanSinoBio (ჩინეთი), Sinopharm Wuhan (ჩინეთი) და კიდევ 2 სხვა, ჩინური წარმოების ვაქცინას.
საერთაშორისო ბაზარზე ასევე მოთხოვნადი ჩინური და ინდური ვაქცინები, სხვადასხვა ქვეყნის ავტორიზაცია აქვთ მოპოვებული, საკუთარ ტერიტორიაზე მოხმარებისთვის:
Sinopharm (ჩინეთი) - გამოყენება აქვს ჩინეთში, გაერთანებულ არაბთა ემირატებში, ბაჰრეინში, უნგრეთში, სერბეთში, არგენტინაში, ეგვიპტესა და იორდანიაში
Sinovac Biotech (ჩინეთი) - გამოყენება ჩინეთში, ჰონგ-კონგში, ბრაზილიაში, ინდონეზიაში და სხვა ქვეყნებში
CanSino Biologics (ჩინეთი) - გამოყენება ჩინეთში, პაკისტანსა და მექსიკაში
Sinopharm-Wuhan (ჩინეთი) - გამოყენება ჩინეთში და გაერთანებულ არაბთა ემირატებში
Covaxin - Bharat Biotech (ინდოეთი) - გამოყენება ინდოეთში და სხვა ქვეყნებში (არ კონკრეტდება). უკვე ნაყიდი და მიწოდებულია ბრაზილიაში, მონღოლეთში, მიანმარი (ბურმა), შრი ლანკა, ფილიპინები, ბაჰრეინი, ომანი, მალდივები, მავრიკა.
ჩამონათვალის გარდა, მსოფლიოში ხელმისაწვდომია რუსული წარმოების Sputnik V, Gamaleya-დან (კვლევითი ინსტიტუტი). რუსეთის გარდა აღიარებულია არგენტინაში, ბელარუსში, უნგრეთში, არაბთა გაერთიანებულ საემირეობში (ჯამში 21 ქვეყანა), ასევე გამოიყენება ბრაზილიის ზოგიერთ რეგიონში და უკრაინის სადაო ტერიტორიებზე.

ვაქცინაცინების შექმნის შემდეგ პერიოდულად მონაცემები იცვლება და ახლდება. მნიშვნელოვანია, რომ:
FDA-მ დაადასტურა ერთდოზიანი Johnson & Johnson-ის ვაქცინის უსაფრთხოება და ეფექტურობა, განსაკუთრებით მწვავე შემთხვევებთან მიმართებაში. ასევე, FDA-მ მისცა ნებართვა Pfizers-ს, რომ 2 კვირის ფარგლებში შესაძლებელია ვაქცინა შენახული იყოს ცივი ჯაჭვისათვის ჩვეულ ტემპერატურაზე, ნაცვლად ულტრა ცივი ტემპერატურის უზრუნველყოფისა.
მსოფლიო მასშტაბით კვლავ შეზღუდულია ხელმისაწვდომობა ვაქცინებზე დაბალი და საშუალო შემოსავლიანი ქვეყნებისთვის. ჯანმო-ს გენერალური დირექტორი მოუწოდებს მდიდარ ქვეყნებსა და ვაქცინის მწარმოებლებს, რომ შეწყვიტონ ბილატერალური მოლაპარაკებების წარმოება, რაც იწვევს სხვა ქვეყნებისთვის ფასების გაძვირებას და აზიანებს COVAX-ის მიზანს, რომ უზრუნველყოფილი იყოს თანაბარი ხელმისაწვდომობა. 

საქართველოსთვის, გარდა COVAX პლატფორმის საშუალებით დარეზერვებული რაოდენობისა, რაც საკმარისია მოზრდილი მოსახლეობის 20%-ის ასაცრელად, უახლოეს მომავალში აუცილებელია ბილატერალური მოლაპარაკებების საშუალებით დარეზერვებული და სასწრაფო წესით წინასწარ შესყიდული იყოს ვაქცინები. გლობალურ ბაზარზე არსებული ვითარების, ვაქცინებზე მიმდინარე მოთხოვნისა და მდიდარი/გავლენიანი ქვეყნებთან მიმართებაში უთანასწორობისა და ნაკლებ პრიორიტეტულობის გამო, აუცილებელია ამ მიმართულებით მუშაობა კიდევ უფრო ინტენსიური გახდეს, ყველა შესაძლო ოფიციალური და არაოფიციალური არხების ჩათვლით. დროში მოკლე პერიოდში სწრაფად მოწოდებული და ჩატარებული კამპანია დიდი ალბათობით დაეხმარება ქვეყანას, რომ საჭირო აღარ გახდეს უფრო მძიმე შემზღუდველი ღონისძებების განმეორებით ინიცირება.
ევროკავშირის დაპირების ფარგლებში, რომ აღმოსავლეთ-პარტნიორობის ფარგლებში ნამატ დოზებს გააზიარებენ ამ ქვეყნებში, პრაქტიკული განხორციელება ექნება სავარაუდოდ ზაფხულის პერიოდიდან, რადგან პირველ რიგში უშუალოდ ევროკავშირის წევრი სახელმწიფოების დაკმაყოფილება მოხდება, რომლებიც ამ ეტაპზე დაბალი ინტენსივობით ცრიან მოსახლეობას, ვაქცინის შეზღუდული ხელმისაწვდომობის გამო. შესაბამისად, ბაზარზე ხელმისაწვდომობის, ვაქცინის ეფექტურობისა და მახასიათებლების გათვალისწინებით, საჭიროა საქართველომ აქტიურად აწარმოოს მოლაპარაკება, მათ შორის ადგილზე მთავრობის წარმომადგენლების ვიზიტის შესაძლებლობის გათვალისწინებით, შემდეგ ვაქცინების შესყიდვა-მოწოდებაზე:
· Serum Institute of India-ს და AstraZeneca Korea Co Ltd წარმოებული ვაქცინები, AstraZeneca-ს ლიცენზიით.
· აშშ-ში წარმოებული საკმაოდ პერსპექტიული და ეფექტური Novavax-ის ვაქცინა, რომლის წარმოებაზე ლიცენზია ასევე მიცემული აქვს Serum Institute of India-ს და გადაუდებელი ავტორიზება მოსალოდნელია გვიან გაზაფხულზე. სასურველია დარეზერვებულ-შესყიდული იქნას 1 000 000 დოზა ვაქცინა, სანამ გლობალურ ბაზარზე მისი ხელმისაწვდომობაა
· უახლოეს მომავალში ავტორიზაციის მიღების კანდიდატია Johnson&Johnson ვაქცინაა. 
მისი მთავარი დადებითი არის ერთი დოზა, საკმარისი სრული ვაქცინაციისთვის, რაც ეპიდემიის კონტროლისთვის მნიშვნელოვანი ფაქტორია. პირველადი მონაცემებით, FDA-ს ავტორიზება ადრე მარტში იქნება მიღებული
· გერმანიის მიერ შექმნილი და ამჟამად კვლევების ფაზაში მყოფი, mRNA ტექნოლოგიის ვაქცინა CureVac. ამ ეტაპზე კომპანიასთან დასრულებული მოლაპარაკება აქვს ევროკავშირს 405 მლ დოზის დარეზერვებაზე. მნიშვნელო9ვანია, რომ დროულად იქნას დაწყებული მპლაპარაკება კომპანიის წარმომადგენლებთან დარეზერვების პირობების განსახილველად. 
· ზეპირსიტყვიერი წინასწარი მოლაპარაკებების შედეგად დადებითი პასუხია ჩინური წარმოების 2 ვაქცინის შესახებ: Sinopharm და Sinovac, რომელთა ავტორიზაცია ახლო მომავალშია განთვალისწინებული ჯანმო-ს მიერ. აუცილებელია მოლაპარაკების საბოლოო ფაზაში გადასვლა და მათი შეძენა სხვა ქვეყნებიდან მოთხოვნის გაზრდამდე და მიწოდებაში დაბრკოლებების პრევენციისთვის
· ინდოეთის Bharat Biotech ინსტიტუტის მიერ წარმოებული Covaxin - ზე მოლაპარაკებების საბოლოო ფაზაში გადასვლა, რათა მოხდეს კონკრეტული რაოდენობის დარეზერვება, იმ პერიოდამდე, სანამ ჯანმო-ს ან რომელიმე მკაცრი რეგულატორის ავტორიზაცია ექნება და მიღებისთანავე - საქართველოში ექსპორტირება. კომპანიას ასევე აქვს შემუშავებული კოვიდ ვაქცინა ნაზალური სპრეის სახით, რომლის ეფექტურობასა და უსაფრთხოებაზე ამჟამად მიმდინარეობს კვლევები.
აქტიური თანამშრომლობა უნდა დაიწყოს Pfizer, Moderna და AstraZeneca-ს როგორც მწარმოებელ კომპანიებთან, ასევე წარმოების ლიცენზია მინიჭებულ კომპანიებთანაც. უნდა კვლავ გაგრძელდეს დიპლომატიური არხებით მოლაპარაკებები ევროკავშირის ქვეყნებთან, ისრაელთან, და ვაქცინის მწარმოებელ აზიურ ქვეყნებთან, რათა ჭარბი დოზების გაზიარება დაიწყოს უკვე ზაფხულის პერიოდიდან. 

